
SCRIPT OF EVENING  GOJRI  NEWS BULLETIN 17OCT  2026 1700HRS 

کتوبر17اوننگ گوجری  نیوز  بولیٹن 2026ا  

************************ 

کاشوانی  جموں  ہے محمد  صفیرتے   نصرت  تیں  خبر  سُنو۔  یوہ  آ

******************** 

HEADLINES 

آئی  ٹی  آئی  کلسٹرز  غی  جدید کاری   ۔  مرکزی  سرکار  نے  جموں  کشمیر  مانہہ ۱

کروڑ   روپیہ   نانہہ  منظوری  دتی  ہے  تے  وزیر  اعلی  عمر   41عشاریہ 475واسطے

عبداللہ  نے  اس  واسطے  وزیر  اعظم  نریندر  مودی  تے  مرکزی  وزیر   ہُنر  ترقیات  تے 

کاروبار  غو  شکریو  ادا  کیو  ہے۔   

بچاں  سمیت  تمام  لوکاں  واسطے  انٹرنیٹ  رسائی  نانہہ   ۔  عدالت  عظمی  نے ۲

 بنُیادی   حق  قرار  دتو  ہے۔

کٹر  جتندر  سنگھ  نے  اظہار  کیو  ہے  جے  کلاڑی  ، پنیر  غی  تازہ  ۳ ۔ مرکزی  وزیر  ڈا

oہن  غی   معیار  بدھن  سنگ  جموں  کشمیر  گا  تاجر  عالمی  منڈیاں سنگ  جڑیں  

 گا۔

ئیب  وزیر  اعلی  سریندر  چودھری  نے  گرائیں رابطاں  نانہہ  مضبوط  بنان  ور  ۔  نا۴

حکومت  غا  عزم  نانہہ  سہرایو  تے  انُہاں  نے  سندoبنی  مانہہ  سڑک  منصوباں  غو  

 نیں پتھر  رکھیو۔

۔شری  ماتا  ویشنوی  دیوی  گا  مقام  ور  عقیدت  منداں نے   پہاری  تعداد  مانہہ  ۵

ہزار  عقیدت  منداں  نے  درشن کیا۔ 35لکھ 3ضری  دتی  ہُن  توڑی  قریباً حا  

******************** 

CM ITI  CLUSTER 

وزیر  اعلی عمر  عبداللہ  نے  اج  وزیر  اعظم  نریندر  مودی  تے  مرکزی  وزیر  برائے  ہُنر  

ہے۔  انُہاں  نے    ترقیات  تے  کاروبار  جینت  چودھری  غو  خصوصی  شکریو  ادا  کیو

جموں کشمیر  مانہہ  پی  ایم  سیٹو  قدم  غے  تحت  یو  ٹی  مانہہ  آئی  ٹی  آئی  

کروڑ  روپیاں  غی  مالیت  گا  سرمایہ  کاری   475.41کلسٹر  غی  بہتری  واسطے 

منصوباں  غی  منظوری  ور  شکریو  ادا  کیو۔واضع  رہ  جے  جموں  کلسٹر  آئی  ٹی  



گزار  کیا  جیں  گا  تے  آئی  ٹی  آئی  کلسٹر  240بہتری  واسطےآئی  غی   کروڑ  روپیا  وا

کروڑ  روپیہ  دتا  جیں  گ ا ۔  یاد  رہ  جے  جموں کلسٹر  مانہہ  آئی   235کشمیر  نانہہ 

ٹی  آئی  جموں  غے  سنگ  آر  یاس  پورا  نوشہرہ  سامبہ  تے  کٹھوعہ  نانہہ  نطور  

کز  شامل  کیو  گیو  ہے  تے  آئی  ٹی  آئی  سرینگر  مرکز  غے  نال  گاندoبل  ،   ڈیلی  مرا

کز  گا  طور  ور  جوڑیو  گیو  ہے۔  اس   کنگن  ،  بڈگام  تے  چرار  شریف  نانہہ  ذیلی  مرا

بارے  بولتا  وزیر  اعلی  نے  کہیو  جے  اس  قدم  گو  مقصد  نوجواناں  نانہہ  با  ہنُر  بنا  

بنانو  ہے۔  غے  باروزگار  

***************** 

SC  INTERNET 

عدالت  عظمی  نے  جسٹس  جے  بی  پاڈری  والا تے جسٹس  جے  وندود  چندرن  غی  

س�برائی  مانہہ  اعلان  کیو  ہے  جے  انٹرنیٹ  غی  رسائی  تے  استعمال  اک  بنُیادی  

اے  غے  تحت  بچاں  ایک   19تے  دفعہ 21حق  ہے  جہیڑی  بھارتی  آئین  گا  دفعہ

سمیت  ہر  فرد  نانہہ  حاصل  ہے۔  یاد  رہ  جے  انُہاں نے  اس  بارے  عدالت  گا  پہلا  

موقف  نانہہ  بدلتاں  عدالت  نے  اس  گل  غی  تصدیق  کی  ہے  جے  بچاں  نانہہ  آن  

مکمل   لائین  نقصانات  تیں  محفوظ  کرن  واسطے  انُہاں  نانہہ  ڈیجیٹل  رسائی  تیں

طور  ور  محروم کرن  غو  جواز  نی  بنتو۔واضع  رہ  جے  یوہ  فیصلو  اسُ  ویلے  سامنے  

آیو  ہے  جد  عدالت  نے  آن  لائین  بچاں  غی  جنسی   زیادتی  تے  بدسلوکی  ور  مبنی  

ت مواد  غی  نشاندہی  تے  ایسا  مواد  گا  ہٹان  گا  نظام  نانہہ  مضبوط  کرن  غی  ہدای 

جاری  کی۔   

****************** 

KALADI  JATINDER 

ادھمپور  غی  روایتی  کلاڑی  سائنسی  مداخلت  غے  ذریعے  عالمی  منڈیاں  تک    

تہاڑا  بدھائی  گئی  ہے۔اس  28پہنچ  گئی  ہے۔  اس  کلاڑی  غی  تازہ  oہن  غی  معیار  

کٹر جتندر  سنگھ  نے  سی  ایس  آئی  آر،  سی  ایف    سلسلہ  مانہہ  مرکزی  وزیر  ڈا

ٹی  آر  آئی  ،  میسور  غی  جانب  تیں مقامی  پنیر  کلاڑی  نانہہ  تازہ  رکھن  گا  قدم  

غی  حمایت  کی  ہے  تے  امُید  ہے  جے  اس  قدم  سنگ  روزگار  تے  ذریعہ  معاش  

ی  کا  ترقیاتی  نظریہ  نانہہ  مزید  فروغ  لبھے  غو۔  جہیڑو  کہ  وزیر  اعظم  نریندر  مود



نانہہ  اجُاگر  کرے  ۔اس  بارے  پیش  ہے  متعلقہ  کاروباریاں  غی  �بانی  مزید  گل  

 بات۔

******************** 

VOTER  DRIVE 

چیف  الیکٹورل  دفتر  جموں  کشمیر  نے  اک  خصوصی  مہم  شروع  کی  ہے  تانجے  

ہہ  شامل  ہون  تیں  پچھے  نہ  رہ  جے۔  اس کوئے  وی  اہل  ووٹر  چناوی  فہرست  مان

کز  ور  خصوصی   24سلسلہ  مانہ  رواں  مہینہ  غی  تاریخ  نانہہ  تمام  چنائو  مرا

کیمپ  منعقد  کیا  جیں  گا تے  متعلقہ  بی  ایل  اوز  جانکاری  تے  مدد  فراہم  کراویں  

ٹر  اپنا  نام  غی  شمولیت  غا۔  واضع  رہ  جے  اس  سلسلہ  مانہہ  متعلقہ  اہل  وو 

تے   7جمع  کراویں  گا  تے  کسے  وی  قسم  گا  اعتراض  واسطے  فارم 6واسطے  فارم 

جمع  کرایا  جاسکیں۔  مزید  کسے  وی   8غلطیاں  غی  تصیح  کران  واسطے  فارم   

فر    سنگ  رابطو  کیو  جاسکے  یا 1950قسم  غی  مدد  واسطے  ہیلپ  لائین  نمبر

 چنائو  دفتراں  تیں  وی  معلومات  کی  جاسکیں۔

******************* 

Dy  CM  SUNDERBANI 

نائیب  وزیر  اعلی  سریندر  چودھری  نے  اج  سندر  بنی  غا  گراں،  گھائی  پنیاس  نانہہ 

سڑک  تیں جوڑن  واسطے  ایک  رابطہ  سڑک  غی  سنگ  بُنیاد  رکھی۔اس  موقع  ور   

ں  نے  دیہی  علاقاں  مانہہ  سڑکاں  غی  سہولت  بہتر  بنان  غا  حکومت  غا  عزم انُہا

نانہہ  سہرایو۔  انُہاں  نے  سندoبنی  مانہہ  پونکھتر  گا  رستہ  بجورا  تیں بھلوال  جان  

آلی  سڑک  ور  زیر  تعمیر  پلُ  گو  وی  معائنو  کیو۔  دورا  غے  دوران  نائیب وزیر  اعلی  

متعلقہ  حُکام  نانہہ  ہدایت  دتی  کہ  تعمیراتی  کم  غا  معیار  غو  خاص  خیال   نے  

رکھیو  جے  تے  کم  مقررہ  وقت  ور  مکمل  کیو  جے۔  انُہاں  نے  کہیو  کہ  عوام  غی  

سہولت  تے  علاقہ  غی  مجموعی  ترقی  واسطے  معیاری  بُنیادی  ڈھانچہ  تے  

ات  بہت  ضروری  ہے۔سڑکاں  غی  بہتر  سہولی  

******************** 

NAVRATRI  FOOTFALL 



ریاسی  ضلع  غی  ترکوٹہ  پہاڑیاں  ور  واقع  شری  ماتا  ویشنو  دیو ی  غا  مقدس  

مندر  مانہہ  نوراتری  غے  دوران  بڑی  تعداد  مانہہ  یاتری  پُج  oہیا  ہیں ۔اج  شام  چار 

ر  یاتری  ،  ماتا  گا  درشن  کر  چُکا  ہیں۔  تہاڑی  ختم  ہزا 35لکھ 3بجے  توڑی  تقریباً  

ہون توڑی  یاتریاں  غی  تعدا  مانہہ  مزید  اضافہ  ہون  گا  امکان  ہیں۔  مارا  ضلع  نامہ 

کتوبر  نانہہ  سب  تیں زیادہ  یاتریاں  غی  تعداد  درج  کی   12نگار  غے  مطابق  ،  ا

ت  منداں  نے  ماتا  غا  درشن  کیا۔یاتریاں  غی  بڑی  ہزار  تیں  متہ  عقید 48گئی،  جد

تعداد  نانہہ  دیکھتا  واں،  شری  ماتا  ویشنو دیوی  شرائین  انتظامیہ  نے  یاتریاں  

نانہہ  ہدایت  دتی  کہ  وہ  انتظامیہ  غی  ہدایات  ور  عمل  کریں  ،  قطار  مانہہ  چلیں  

کاشوانی  تے  محفوظ،  آسان  یاترا  واسطے  حفاظ تی  اہلکاراں غے  نال  تعاون  کریں۔آ

 گا  خبراں  آلا  شعوبہ  سنگ  گل  کرتا  واں  ،  کُجھ یاتریاں  نے  اس  طرح کہیو۔۔۔۔۔۔

******************** 

OP  SADBHAVNA 

بھارتی  فوج  نے  اج  ایک  طبی  کیمپ  غے  دوران  بسنت  گڑھ  غا  دور  دراز  علاقاں  

لوکاں  نانہہ  مفت  طبی  سہولیات  فراہم  کی۔  یوہ  طبی  کیمپ   600گا  تقریباً 

آپریشن  سدبھاونا  غے  تحت  گورنمنٹ  ہائر  سکینڈری  سکول  بسنت  گڑھ  مانہہ  

لایو  گیو۔  کیمپ  مانہہ  مریضاں  نانہہ   ہوئی  ، عام  بیماریں  جسراں  کہ  انکھ  ،  دند، 

گلا  غی  بیماریاں  غو  معائنو  کیو  گیو۔اس  تیں  علاوہ  جگر،  ساہ  ،  کن  ، نک  تے   

لوکاں  مانہہ  مفت  دوائی  تے  ضرورت  غو  سامان  ،  جن  مانہہ  ویل  چئیر ،  

کر ، تے  سنن  غی  مشین  شامل  ہیں،  تقسیم  کی  گئیں۔  بیساکھی،  چلن واسطے  وا

کتوبر  نانہہ  وی  جاری  18دو  روزہ   طبی  کیمپ ، رے  غو  ،  تانجے  مزید  ضرورت    ا

مند  لوکاں  نانہہ  طبی  سہولیات  فراہم  کی  جاسکیں۔  پیش  ہے  اس  بارے  مانہہ،  

 مارا  ضلع  نامہ  نگار  غی یاہ  oپوٹ۔۔۔۔۔

******************* 

RUN  FOR  UNITY 

رت  غو  آئیرن  ضلع  پولیس  ریاسی  نے  سردار  ولبھ  بھائی  پٹیل  جنہاں  نانہہ  بھا

کلو  میٹر  دور  برائے   5مین  وی  کہیو  جے  انُ گا جنم  تہاڑا  منان  گا  سلسلہ  مانہہ

اتحاد  غو  اہتمام  کیو۔اس  موقع  ور  ڈپٹی  کمشنر  ریاسی  کمار  ابھیشیک  تے  ایس  



ی  ۔  ایس  پی  ریاسی  غے  علاوہ  ضلع  گا  دیگر  افسراں  نے  وی  شمولیت  اختیار  ک

ان  غے  علاوہ  ضلع  گا  بکھ  بکھ  سکولاں  گا  بچاں  عام شہریاں نے  وی  بڑا  جوش۔و۔ 

خروش  سنگ  حصو  لیو۔اس  بارے  مزید  بولتا  واں  ایس  ایس  پی  ریاسی  مُکند  

 تبریوال  نے  بولتا  واں  کجُھ  اس  طرح  کہیو۔۔۔۔۔۔۔۔

******************** 

WEATHER 

سمیات  نے  جموں کشمیر  مانہہ  اگلا  کئی  دناں  توڑی  موسم  زیادہ  تر  محکمہ  مو 

خشک  oہن  غی  پیشن گوئی  کی  ہے،  جد  کہ  اج  کجُھ  ایک  مقامات  ور  ہلکی  

کتوبر  غی  رات  توڑی  موسم  23بارش  ہوسکے۔  تازہ  موسمی  جانکاری  غے  مطابق، ا

کتوبر  نانہہ  ، موسم  عام  طور  ور  آبرآلود  رے  25تے 24خشک  oہن  غا  امکان  ہیں ۔  ا

غو،   تے کجُھ  مقامات  ور  ہلکی  بارش  ہوسکے۔  جد  کہ  اچُا  پہاڑی  علاقاں  مانہہ   

ہلکی  برف  باری  غا  امکان  ہیں۔اس  دوران  چند  مقامات  ور  گرج  چمک  غے  نال  

کتوبر  توڑی م 28تیں 26تیز  آندھی  چل  سکے۔ وسم  ایک  واری  پھر ،  خشک  ہون  ا

  غی  توقع  ہے۔

******************** 

 


